Almannavarnarnefnd


Fundur haldinn í Almannavarnanefnd Hveragerðis laugardaginn 31. maí, kl. 13:00. Fundarstaður var stjórnstöð AV-Hveragerðis, Sunnumörk 2, Hveragerði. Mættir voru Eyvindur Bjarnason, fulltrúi sýslumanns, Snorri Baldursson, slökkviliðsstjóri, Lárus Guðmundsson, frá slökkviliðinu, Össur Friðgeirsson, vettvangsstjóri, Ólafía Eyrún Sigurðardóttir, fulltrúi Rauða Kross deildar Hveragerðis, Sveinn Sigurjónsson, fulltrúi HSSH, Friðrik Gunnarsson fulltrúi HSSH og Helga Kristjánsdóttir, staðgengill bæjarstjóra, sem ritaði fundargerð í tölvu. 

Eyvindur setti fund og bauð fundarmenn velkomna. 

Eftirfarandi mál voru tekin fyrir:

1. Jarðskjálfti í Hveragerði 29. maí 2008.
Rætt um úttekt á húsnæði í Hveragerði. Mikið af húsum er búið að skoða en einungis 1 hefur verið dæmt óíbúðarhæft.
Í Reykjafjalli eru komnar miklar sprungur. Fulltrúar Hjálparsveitarinnar ætla að fara upp á Reykjafjall og kanna hve djúpar sprungurnar eru. Síðar þarf að fá jarðfræðing til að kanna þær betur.

Rætt um mönnun á þjónustumiðstöð. 

Búið er að senda út tilkynningu þar sem Hveragerðingar eru hvattir til að sjóða neysluvatn. Við hjálparsveitarhúsið verður vatni deilt til íbúa sem þess óska.

Almannavarnarnefnd vill sérstaklega þakka versluninni Bónus fyrir framlag þeirra til íbúa vegna hamfaranna. Jafnframt vill almannavarnarnefnd þakka fulltrúm frá sveitarfélaginu Rangárþing eystra fyrir aðstoð við mat á íbúðarhæfni húsa í Hveragerði. Almannavarnarnefnd vill einnig þakka þeim fjölmörgu aðilum sem á einn eða annan hátt hafa stutt Hveragerðinga vegna hamfaranna.
Ákveðið var að næsti fundur verði á morgun kl. 13.

Fleira ekki gert og fundi slitið kl. 13:58

